[bookmark: _Hlk76660978]ԱՄՓՈՓԱԹԵՐԹ
«ԱՐՄԵՆԻԱ ՎԱՅՆ ԳՈՐԾԱՐԱՆ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	23-06-2025թ.

	
	N 01/2-1/13915-2025

	1․ Նախագծում ներառված՝ ԵԱՏՄ ԱՏԳ ԱԱ 7010 90 450 0, 7010 90 550 0, 7013 28 900 0 ծածկագրերով ապրանքների չափման միավորները չեն համապատասխանում ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ (այսուհետ՝ Որոշում) սահմանված չափման միավորներին, իսկ ԵԱՏՄ ԱՏԳ ԱԱ 8422 90 900 0 ծածկագրով ապրանքի ներմուծման համար Որոշմամբ արդեն իսկ սահմանված է մաքսատուրքի 0 տոկոս դրույքաչափ։
Հաշվի առնելով վերոգրյալը՝ անհրաժեշտ է Նախագծում կատարել համապատասխան փոփոխություններ։

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	19-06-2025թ. 

	
	N 01/3-2/39403-2025

	1․ «ՀՀ կառավարության 2022 թվականի սեպտեբերի 16-ի թիվ 1443-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծով հաստատվող ապրանքների ցանկում նշված ապրանքների վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի (այսուհետ՝ ԱՏԳ ԱԱ)` 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։ Միաժամանակ, հայտնում ենք, որ նախագծով հաստատվող՝  ԱՏԳ ԱԱ 8422 90 900 0 ծածկագրի համար  Եվրասիական տնտեսական հանձնաժողովի խորհրդի 14.09.2021թ. N 80 որոշմամբ սահմանված է ներմուծման մաքսատուրքի 0% դրույքաչափ։
Հայտնում ենք նաև, որ «Արմենիա Վայն Գործարան» սահմանափակ պատասխանատվությամբ ընկերությունը (ՀՎՀՀ` 02588804, գրանցված 26.03.2008թ.) գործում է հարկման ընդհանուր համակարգում, ըստ ներկայացրած վերջին՝ 2025թ. ապրիլ ամսվա եկամտային հարկի և սոցիալական վճարի ամսական հաշվարկի ունի 235 հարկման բազա ունեցող վարձու աշխատողներ, իսկ 16.06.2025թ. դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։
	Ընդունվել է։










	3․ ՀՀ արդարադատության նախարարություն
	19-06-2025թ․

	
	N /27.3/27050-2025

	[bookmark: _Hlk198117229]1․ «Հայաստանի Հանրապետության կառավարության 2022 թվականի սեպտեմբերի 16-ի N 1443-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2022 թվականի սեպտեմբերի 16-ի N 1443-Ա որոշման (այսուհետ՝ Որոշում) հավելվածի «ՏԵԽՆՈԼՈԳԻԱԿԱՆ ՍԱՐՔԱՎՈՐՈՒՄՆԵՐ, ԴՐԱՆՑ ԲԱՂԿԱՑՈՒՑԻՉ ՈՒ ՀԱՄԱԼՐՈՂ ՄԱՍԵՐ» ցանկը 25․3-րդ կետից հետո լրացնել հետևյալ բովանդակությամբ նոր՝ 25․4-26․3-րդ կետերով:
Սույն դեպքում, նկատի ունենալով, որ Որոշման հավելվածում արդեն իսկ առկա է 26-րդ կետ, ուստի կետերի հերթականությունը պահպանելու նպատակով՝ առաջարկում ենք Նախագծով նախատեսվող լրացումների և փոփոխության փոխարեն Որոշման հավելվածը շարադրել նոր խմբագրությամբ։

	Ընդունվել է մասամբ։ Հաշվի առնելով ցանկի ծավալուն լինելու հանգամանքը՝ նոր կետերը շարադրվել են 25․4-25․13-րդ կետերի տեսքով:




